
Maligaliqiyikkut RCMP-kullu saingiqhimaliqtuk 
atauttikkut hivumuutjutikhakkut uqautimik  
 
IQALUIT, Nunavut (Tattiarnaqtuq 24, 2016) – Tattiarnaqtuq 20, 2016-mi, Minista 

Maligaliqiyitkunni Keith Peterson unalu “V” Paliihimatkunni Atannguyaq Paliihimanun 

Michael Jeffrey sainiqtuk atauttikkut hivumuutjutikhakkut uqautimiknik uvunga 2016-

2018-mun, talvani Nunavut-tamaanin paliihimani atannguyani iliharnikkut katimaviani 

Iqalungni. 

 

Uqaut uqattiarhimayaa RCMP “V” Paliihimatkunni havagumaniani tuninikkut 

Nunavunmiunnun nakuuyunik, ihuaqtunik pitquhikkullu-ihuarniqaqtunik paliihimaliqinikkut 

havagutinik. Naunaiyaqhimayaillu RCMP-kunni Nunavut Kavamatkunnilu 

paliihimaliqinikkut turaanganit angummatjutikkut inungni aanniqtailinikkut ihariagiyainnik 

Nunavunmiut, naunaiyaqtauhimayuq Nunavunmiunnin, Nunavut Kavamatkunnin RCMP-

kunninlu.  

 

“Una angiruti ilitariyaa Nunavut Kavamatkut ukuallu “V” Paliihimatkut havaqatigiittiarnia 

atauttikkullu ikayurutait nunallaanun pipkainikkut Nunavunmiut aularaanginnarutaini 

iqhiuqhimaittumik aanniaqtaulimaittumiklu," uqaqtuq Minista Maliqaliqiyitkunni Keith 

Peterson. 

 

Maligaliqiyikkut Havakvia unalu “V” Paliihimatkut naunaiyaqtait pingahut 

hivulliutiyauyukhat: tuhaumapkaitjutinik, nunallaat qayangnarhittaaqtut ihuinaarnikkullu 

mikhilaaqtirnikkut/nutqaqtirnikkullu. Nutaanguqtirhimayuq atauttikkut hivumuutjutikhakkut 

uqauti ilaqaqtuq naunaiyautinik niriuqtauhimayunik paliihimakkut havaktakhainnik, 

ilikkuuqtukkut ihivriurhinikkut pitjutikhamik nunallaanilu ilauyukhanik paliihimaliqitjutini. 

Communications 

“Atannguyauplunga Paliihimanun uvani "V" Paliihimatkunni, quviahukpiaqtunga 

qanuriliurutikhainnun uumani angirutimi. Pipkaqtiniaqtaatigut timiqutiupluta 

turaanganiqarlugit havaktakhavut aajikkiiktuni kituni naunaiyaqtauhimayut Nunavut 

Kavamatkunnin,” uqaqtuq Atannguyaq Paliihimanun Michael Jeffrey. 

